
RANGÁRÞING  YTRA
Umhverfisstefna sveitarfélagsins

Sveitarfélagið Rangárþing ytra er nútímalegt og afar framsækið sveitarfélag sem 
nýtir þær fjölmörgu áherslur og þau spennandi tækifæri sem staðsetning þess gefur tilefni 
til. Umhverfismál eru málaflokkur nútímans sem metnaðarfullt sveitarfélag lætur sig varða.  
Rangárþing ytra vill vera til fyrirmyndar í umhverfismálum og vera í farabroddi annarra 
sveitarfélaga, öðrum til upplifunar og eftirbreytni. 

Með það að leiðarljósi vill sveitarfélagið gera búsetu á vel völdum stöðum víðs vegar 
um sveitarfélagið aðlaðandi og gera góðar aðstæður til almennrar þjónustu enn betri, bæði 
fyrir íbúa þess, gesti og komandi kynslóðir. Með gerð umhverfisstefnu setur sveitarfélagið 
sér enn sterkari viðmið og mun leitast eftir að sjálfbærni í umhverfismálum verði höfð að 
leiðarljósi.  Skýr stefna í umhverfismálum gerir sveitarfélagið ákjósanlegt og eftirsóknarvert 
til búsetu. 

Umhverfisstefnan verði lifandi skjal sem stöðugt yrði unnið að til úrbóta á öllum 
sviðum umhverfismála. 

Umhverfisstefnan verði sýnileg og aðgengileg öllum íbúum og gestum 
sveitarfélagsins. Starfsfólki sveitarfélagsins ber sérstaklega að kynna sér innihald hennar í 
hvívetna. 

Helstu áherslur:
 Fræðsla til íbúa og starfsfólks fyrirtækja um sjálfbærni í umhverfismálum
 Aukin áhersla lögð á flokkun á endurnýtanlegu efni
 Endurskoðun á innkaupareglum sveitarfélagsins með vistvæn innkaup að leiðarljósi. 
 Kolefnisjöfnun sveitarfélagsins verði náð með bindingu á gróðri og jarðvegi með 

landgræðslu og öðrum endurheimtaraðgerðum.
 Samstarf við íbúa, fyrirtæki og stofnanir, ásamt landeigendum og lóðarhöfum. 
 Allar skipulagsáætlanir skulu taka mið af umhverfisstefnu með sjálfbæra þróun að 

leiðarljósi. 

Markmið og leiðarljós:

 Meðvirkni íbúa og lýðheilsa. 
Það er stefna sveitarfélagsins að skapa aðstæður og efla forvarnir sem stuðla að bættri 
heilsu og bættri vellíðan íbúa og gesta þeirra. Sveitarfélagið skal stuðla að og styðja við 
þátttöku allra aldurshópa í íþróttum, tómstundum og útivist með þarfir ólíkra hópa í huga. 

Helstu leiðarljós:
o Að gera íbúa sveitarfélagsins og gesti þess tilbúna til að axla samfélagslega 

ábyrgð sína í meðhöndlun og umhirðu á náttúru svæðisins, með umhyggju, 
verndun og sjálfbærni að leiðarljósi. 

o Starfsfólk sveitarfélagsins fái fræðslu og öðlist góða yfirsýn yfir þau málefni 
og tækifæri sem skapast geta þegar auðlindir náttúrunnar fá að njóta sín. 

o Börn í leikskólum og grunnskólum sveitarfélagsins fái fræðslu í flokkun 
úrgangs frá heimilum og starfi. 

o Stuðlað að aukinni útivist með uppsetningu bekkja við göngustíga og opin 
svæði. 

o Árlega verði veittar viðurkenningar fyrir fallegt og hreint umhverfi lóða, bæði 
til einstaklinga og fyrirtækja og stuðlað að góðum árangri í umhverfismálum. 

 Náttúru- og umhverfisvernd
Það er stefna sveitarfélagsins að stuðla að því að öll nýting lands og auðlinda verði 
skynsamleg og að sú nýting þjóni samfélaginu í heild sinni. Skilvirkar ofanvatnslausnir af 
fjölbreyttri starfsemi í sveitarfélaginu stuðla að aukinni nýtingu vatnsgæða og stuðla að 
frekari aðlögun að kolefnisjöfnun.  

Helstu leiðarljós:
o Sveitarfélagið sýni gott fordæmi í hvernig best er að umgangast viðkvæm 

svæði með leiðbeiningum til íbúa þess og almennings. 
o Sveitarfélagið kynni með markvissum hætti þann árangur sem næst með 

útjöfnun kolefnis og hvetji til þess að kolefnisbinding eigi sér stað á sem 
flestum stöðum. 

o Gripið verði til markvissra og samstilltra aðgerða til að mæta áskorunum 
samtímans á sviði loftslagsmála. 

o Vatnsöflun í sveitarfélaginu verði með besta móti og að ekki verði gengið á 
viðkvæmar auðlindir að óþörfu. 

o Ofanvatnslausnir verði teknar inn í skipulagslegar umræður um vatnsvernd 
og nýtingu auðlinda.

o Áfram verði unnið að uppgræðslu örfoka svæða í samstarfi við 
Landgræðsluna og bændur á afréttum. 

o Skilgreind verði svæði til uppgræðslu skóga
o Efnistaka, hvort sem er úr ám eða landi, skuli einungis heimiluð ef brýna 

nauðsyn ber til og skal slíkt vera auðkennt í skipulagi.   
o Koma í veg fyrir utanvegaakstur með skýrari merkingum og aukinni 

meðvitund íbúa. 
o Stuðlað verði að aðgerðum til að fyrirbyggja skemmdir vegna sandfoks 

og/eða öskufalls. 

 Skipulags- og byggingarmál
Það er stefna sveitarfélagsins að stuðlað verði að gerð skipulagsáætlana þar sem landslag og 
náttúra fái að njóta sín í takt við áformaða uppbyggingu. Nægt framboð af mismunandi 
tegundum lóða og framkvæmdasvæða þarf að vera til staðar svo hamli ekki eðlilegri og 
sjálfbærri uppbyggingu. 

Helstu leiðarljós:
o Hvatt verði til skógræktar og uppgræðslu örfoka svæða svo komast megi hjá 

óþægindum og eyðileggingu vegna sandfoks. 

o Viðhalda skal menningar- og landslagsheildum eins og kostur er. 
o Við alla umræðu um breytingar á eða við endurskoðun á aðalskipulagi 

sveitarfélagsins skal vísað til áherslna í umhverfisstefnu. 
o Við breytingar á eða við skilgreiningu á landnotkun í aðalskipulagi 

sveitarfélagsins hverju sinni skal leitast við að breytt landnotkun nýtist 
samfélaginu og verði íbúum þess og gestum til hagsbóta.

o Íbúar verði hvattir til að taka virkan þátt í mótun umhverfis með þátttöku 
þeirra í skipulagsgerð sveitarfélagsins.

 Hreinsun fráveituvatns
Það er stefna sveitarfélagsins að vera leiðandi á sviði hreinsunar á skólpi frá heimilum og 
atvinnufyrirtækjum svo að viðkvæmt umhverfi skaðist ekki. Einnig að vera leiðandi á sviði 
nýtingar á úrgangi framleiðslufyrirtækja. 

Helstu leiðarljós:
o Sveitarfélagið hafi eftirlit með tæmingu rotþróa í dreifbýli og að nýting á 

seyru verði til almannaheilla. Með nýtingu á seyru til bindingar á jarðvegi er 
einnig fundin góð leið til kolefnisjöfnunar. 

o Skólp frá iðnaði og heimilum í þéttbýli verði hreinsað vel áður en það fer í 
viðtaka, hvort sem viðtaki er sjór eða rennandi vatn.  

o Leitast verði við að skilgreina mótvægisaðgerðir og mengunarvarnir á 
viðkvæmum svæðum í aðdraganda uppbyggingar

 Ferðaþjónusta
Það er stefna sveitarfélagsins að ferðaþjónusta í sveitarfélaginu verði rekin í sátt og 
samlyndi við íbúa og aðra atvinnustarfsemi og að ferðaþjónusta verði rekin í sátt við 
umhverfi sitt og samfélag. 

Helstu leiðarljós:
o Ágangi ferðamanna innan viðkvæmra staða verði haldið í algeru lágmarki ef 

vottar fyrir skemmdum af þeirra völdum. 
o Sveitarfélagið heimili ekki útleigu gistingar í þéttbýli nema á þeim stöðum 

sem óþæginda verður ekki vart og þar sem samgöngur eru með þeim hætti 
að valdi ekki óþarfa ónæði vegna umferðar. 

o Hvatt verði til þess að íbúar sveitarfélagsins taki vel á móti öllum 
ferðamönnum sem eigi leið til dvalar eða til heimsóknar og skilgreini þá sem 
gesti sína. 

 Hálendið
Það er stefna sveitarfélagsins að viðhalda eiginleikum hálendisins með það að markmiði að 
komandi kynslóðir geti notið þess án þess að skerða þurfi víðerni og viðkvæm svæði. 
Skynsamleg nýting auðlinda verður í meginhlutverki og allar ákvarðanir tengdar slíku skulu 
vera vel ígrundaðar með náttúruna og umhverfið í fyrsta sæti.  

Helstu leiðarljós:

mailto:birgir@ry.is


Skipulags- og byggingarfulltrúi Rangárþings ytra, Suðurlandsvegi 1-3, Hellu,  sími: 488 7000                            
netfang: birgir@ry.is 

RANGÁRÞING  YTRA
Umhverfisstefna sveitarfélagsins

o Hálendið verði það svæði í sveitarfélaginu sem ekki verði gengið á með 
óafturkræfum framkvæmdum. 

o Sveitarfélagið mun verða leiðandi í samráðsferli vegna ráðstöfunar á 
réttindum innan hálendisins, hvort sem um friðanir eða nýtingar verði að 
ræða, eins og verið hefur. 

Umhverfisstefna Rangárþings ytra skal endurskoðuð á fjögurra ára fresti. 

Samþykkt í sveitarstjórn dags. 

